
It is with profound pleasure that we celebrate the launch of the inaugural edition of “Inou Dengah
UiTM Mukah?”. ‘Inou dengah, ’ which translates to ‘what is up’, brings you essential news and
updates about the UiTM Mukah Campus. The unique combination with the Melanau terminology
‘inou dengah’ is significantly related to the concept of connectedness that we forge with the local
community.

As the new Editor-in-Chief and on behalf of the Editorial Team, I would like to extend a warm
welcome to the readers. With your support as readers, I see bright prospects for this Inou Dengah to
serve the UiTM community better. I take this opportunity to thank our authors, editors, and all who
have volunteered to contribute to the success of this inaugural publication. I close this message by
inviting everyone to submit your articles. We hope to hear from you soon.

Jabatan Sains Matematik, Fakulti Sains Komputer &
Matematik (FSKM), UiTM Cawangan Sarawak Kampus
Mukah telah menganjurkan Webinar Pecutan Akhir:
Matematik & Statistik pada 29 Januari 2022 yang lalu.
Webinar ini adalah julung kalinya diadakan di UiTM Kampus
Mukah. Webinar ini telah dijalankan di atas talian melalui
platform Webex dan Google Meet. Webinar Pecutan Akhir:
Matematik dan Statistik ini dilaksanakan khusus untuk para
pelajar yang mendaftar kod kursus MAT037, MAT083,
MAT086, MAT112, STA104 dan QMT181. Matlamat utama
pelaksanaan webinar ini adalah untuk mendedahkan pelajar
tentang teknik dan format soalan peperiksaan akhir bagi kod
kursus tersebut.

Selain itu, ia juga bertujuan bagi mempersiapkan para
pelajar dengan perkara penting sebelum menduduki
peperiksaan akhir khususnya pada musim pembelajaran
secara Open Distance Learning (ODL). Webinar ini telah
disertai oleh 591 orang pelajar dan seramai enam orang
penceramah yang sangat berpengalaman telah dijemput
untuk berkongsi ilmu dengan para pelajar.

Webinar ini dibahagikan mengikut kod kursus dan
dijalankan serentak pada tarikh dan masa yang sama. Bagi
kod kursus MAT112, pelajar dipecahkan kepada dua
kumpulan webinar dan ianya disampaikan oleh Puan Lai Tze
Wee dan Puan Shirley Sinatra anak Gran. Untuk kod kursus
MAT037, webinar telah disampaikan oleh Prof. Madya Dr.
Tang Howe Eng manakala bagi kod kursus STA104 dan
QMT181, ianya telah disempurnakan oleh Cik Juliza binti
Salleh. Bagi kod kursus MAT083 dan MAT086,
penceramahnya adalah Cik Nadiah binti Abdul Rahman dan
Puan Siti Zaharah binti Mohd Ruslan. Berikutan terdapat
beberapa kumpulan webinar yang berbeza, beberapa
pensyarah FSKM, UiTM Kampus Mukah telah ditugaskan
sebagai moderator pada setiap sesi webinar tersebut.

Sesi webinar dimulakan dengan kata alu-aluan oleh
moderator dan disusuli dengan perkongsian ilmu daripada
penceramah. Webinar yang berlangsung selama tiga jam ini
diakhiri dengan sesi kuiz ringkas untuk menguji kefahaman
para peserta. Hadiah berupa wang tunai turut disediakan
kepada para pemenang kuiz tersebut. Para peserta
menunjukkan semangat berdaya saing yang tinggi untuk
menjawab kuiz tersebut.

Secara rumusannya, webinar ini telah berlangsung
dengan jayanya dan mendapat sambutan yang amat
menggalakkan daripada pelajar. Melalui borang maklum
balas yang telah diberikan pada akhir sesi, rata-rata peserta
memberikan maklum balas yang sangat positif terhadap
pelaksanaan webinar ini. Diharapkan webinar seperti ini
dapat diteruskan lagi pada masa akan datang demi
kecemerlangan akademik para pelajar UiTM.

Webinar Pecutan Akhir:

MATEMATIK DAN STATISTIK
Disediakan oleh: Hazfina Mohamed Idris & Nor Hilaliyah Mohd Jamil

